Анализа на консолидирани неревидирани финансиски извештаи 
на Стопанска банка АД – Скопје

за период 01.01.2023 – 30.06.2023 година
Во согласност со Методологијата за евидентирање и вреднување на сметководствените ставки и за подготовка на финансиските извештаи од НБРСМ, задолжително се изработуваат консолидирани финансиски извештаи за групата правни субјекти што се под контрола на матична банка. Консолидираните извештаи на Банката за првото полугодие од 2023 година вклучуваат финансиски извештаи на Стопанска банка АД - Скопје и на Стопанска лизинг ДООЕЛ Скопје, претставени како биланси на едно правно лице. 
Во анализираниот период, на консолидирана основа е прикажан позитивен финансиски резултат пред оданочување и резервации во износ од 2.322.137 илјади денари, што е 15 % повеќе споредено со истиот период од претходната година. Истовремено, врз основа на прудентните политики на Банката за управување со ризиците, имајќи ги предвид сите предизвици што ги носи тековното деловно опкружување, глобално и на ниво на домашната економија, во првото полугодие од годината Банката издвои исправка на вредност на финансиските средства и посебна резерва за вонбилансна изложеност, на нето-основа, во износ од 656.966 илјади денари. Со тоа, добивката на Банката пред оданочување, во првото полугодие од годината изнесува 1.665.171 илјади денари. 
Банката го зголеми вложувањето во својата подружница Стопанска лизинг ДООЕЛ Скопје, кое на 30.06.2023 година изнесува 36.600 илјади денари, додека вкупната актива на консолидирана основа изнесува 126.647.682 илјади денари. 

Скопје, 28.07.2023 година
